
კითხვარი საზოგადოებრივი მნიშვნელობის ობიექტებში (ტატუირების, პირსინგის, აკუპუნქტურის სალონები/კაბინეტები)  ინფექციური კონტროლის მიმართულებით არსებული ვითარების შეფასებისათვის

1. თქვენი სამუშაოს შესრულებისას გექმნებათ ინფექციური დაავადების შეძენის საფრთხე?
ა) დიახ;
ბ) არა;
გ) არ ვიცი.

2. თქვენი სამუშაოს შესრულებისას თუ მოგმართათ კლიენტმა, რომელსაც გამოხატული აქვს კანის ინფექციური დაავადების ნიშნები (ჩირქოვანი გამონაყარი, შეწითლებული ან აქერცლილი კანი ან სხვ), როგორ მოიქცევით (შემოხაზეთ ყველა თქვენთვის მისაღები პასუხი):
ა) არ მოემსახურებით;
ბ) მოემსახურებით და შემდგომ ყველა საგანს, რაც გამოყენებული იყო, გაანადგურებთ ან დაამუშავებთ უფრო სანდო მეთოდით;
გ) ნებისმიერ კლიენტს (მ.შ. პირობაში აღწერილასაც) ემსახურებით ერთნაირად და ყურადღებას არ აქცევთ მის დაავადებას;
დ) შეხებაში მყოფ ზედაპირებს დაამუშავებთ დეზინფექტანტით;
ე) შეხებაში მყოფ  ზედაპირებს გაწმენდთ მშრალი ან სველი საწმენდით;
ვ) არ იცით როგორ მოიქცევით.

3. თქვენი სამუშაოს შესრულებისას (ტატუ, პირსინგი, სკარიფიკაციის გაკეთებისას) თუ მოგმართათ კლიენტმა, რომელსაც აქვს აივ ინფექცია/შიდსი, ან ჰეპატიტი (C ან B)  და თქვენ იცით ამის შესახებ, როგორ მოიქცევით (შემოხაზეთ ყველა თქვენთვის მისაღები პასუხი):
ა) არ მოემსახურებით.
ბ) მოემსახურებით და შემდგომ ყველა საგანს, რაც გამოყენებული იყო, გაანადგურებთ ან დაამუშავებთ უფრო სანდო მეთოდით;
გ) ნებისმიერ კლიენტს (მ.შ. პირობაში აღწერილსაც) ემსახურებით ერთნაირად და ყურადღებას არ აქცევთ მის დაავადებას;
დ) შეხებაში მყოფ ზედაპირებს დაამუშავებთ დეზინფექტანტით;
ე) შეხებაში მყოფ ზედაპირებს გაწმენდთ მშრალი ან სველი საწმენდით;
ვ) არ იცით როგორ მოიქცევით.

4. შეიძლება აივ ინფექცია/შიდსი ან ჰეპატიტი (C ან B) დაგემართოთ:
ა) ამ დაავადების მქონე ადამიანის სისხლთან კონტაქტით;
ბ) სამედიცინო მანიპულაციებით, რომლებიც დარღვევითაა ჩატარებული;
გ) ამ დაავადების მქონე ადამიანთან სქესობრივი კავშირით;
დ) არ ვიცი.

5. იმისთვის, რომ არ გავრცელდეს სხვადასხვა ინფექცია სალონებში მიღებული მომსახურების (ტატუ, პირსინგი, სკარიფიკაცია) შედეგად, საჭიროა:
ა) გამოყენებული იარაღი გასტერილდეს;
ბ) გამოყენებული იყოს მხოლოდ ერთჯერადი იარაღები;
გ) გამოყენებულ იარაღს, თუ ის ძვირადღირებულია, შეიძლება ჩაუტარდეს დეზინფექცია;
დ) საკმარისია გამოყენებული იარაღის  მხოლოდ გარეცხვა;
ე) სხვა (მიუთითეთ).

6. იმისთვის, რომ არ გავრცელდეს სხვადასხვა ინფექცია სალონებში მიღებული მომსახურების (ტატუ, პირსინგი, სკარიფიკაცია) შედეგად, თქვენი აზრით, რა იქნება საკმარისი:
ა) გამოყენებული საშუალებები გაირეცხოს, ჩაუტარდეს დეზინფექცია და გასტერილდეს;
ბ) გამოყენებული საშუალებები გაირეცხოს, ჩაუტარდეს დეზინფექცია და გასტერილდეს, ხოლო სამუშაო ზედაპირები დამუშავდეს დეზინფექტანტით;
გ) გამოყენებულ იარაღს ჩაუტარდეს მხოლოდ დეზინფექცია;
დ) გამოყენებული იარაღი მხოლოდ გაირეცხოს;
ე) გამოყენებულ იქნას მხოლოდ ერთჯერადი საშუალებები;
ვ)  სხვა (მიუთითეთ).

7. მომსახურების წინ ხელებს:
ა) იბანთ საპნით;
ბ) იმუშავებთ დეზინფექტანტით;
გ) ყოველთვის იყენებთ  ხელთათმანს;
დ) არაფერს არ აკეთებთ.

8. მომსახურების შემდეგ  ხელებს:
ა) იბანთ საპნით;
ბ) იმუშავებთ დეზინფექტანტით;
გ) მხოლოდ იმ შემთხვევაში იტარებთ დამუშავებას თუ შეხება გქონდათ სისხლთან;
დ) არაფერს არ აკეთებთ.

9. ზოგი სპეციალისტი მიიჩნევს, რომ პროცედურის (ტატუ, სკარიფიკაცია) ჩატარებამდე საჭიროა, სამუშაო ზედაპირი განთავისუფლდეს თმის საფარისგან (გაიპარსოს). თქვენ ამ პროცედურას ატარებთ?
ა) დიახ, ყოველთვის ერთჯერადი საპარსით;
ბ) არ მიმაჩნია საჭიროდ და არასდროს ვატარებ წინასწარ გაპარსვას;
გ) დიახ, ყოველთვის ვპარსავ. ამ პროცედურის ჩატარებისას შესაძლებელია, ერთი და იგივე საპარსი გამოყენებული იყოს რამდენჯერმე;
დ) ამ პროცედურას კლიენტები თვითონ იტარებენ მოსვლამდე;
ე) არ ვიცი.


